ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ՀՈՒՆՎԱՐԻ 11-Ի N 57-Լ ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ 

1. Իրավական ակտի անհրաժեշտությունը (նպատակը)
«Հայաստանի Հանրապետության կառավարության 2024 թվականի հունվարի 11-ի N 57-Լ որոշման մեջ լրացում կատարելու մասին» ՀՀ կառավարության որոշման նախագիծը (այսուհետ՝ նախագիծ) մշակվել է՝ իրավակիրառական պրակտիկայում ծրագիրն իրականացնող պետական մարմնի կողմից արձանագրված խնդիրներին լուծում տալու անհրաժեշտությունից ելնելով։
  
1. Առաջարկվող կարգավորման բնույթը
ՀՀ կառավարության 2024 թվականի հունվարի 11-ի N 57-Լ որոշմամբ (այսուհետ՝ որոշում) հաստատված՝  «2023 թվականին Լեռնային Ղարաբաղից բռնի տեղահանված անձանց համար կարճաժամկետ ուսուցման դասընթացի կազմակերպման և աշխատանքային փորձ ձեռք բերելու համար աջակցության տրամադրում» ծրագրի (այսուհետ՝ ծրագիր) մեկնարկից մինչ օրս (2024 թվականի մայիսի 29-ի դրությամբ) ծրագրի միջոցով աջակցություն ստացած աձանց թիվը կազմում է 886, որից 884-ը ծրագրի 2-րդ՝ աշխատանքային փորձի ձեռքբերման բաղադրիչում ընդգրկվելու միջոցով։ Ծրագրի 1-ին՝ կարճաժամկետ ուսուցման դասընթացի կազմակերպման բաղադրիչով  աջակցություն է ստացել ընդամենը 2 շահառու։
Ծրագրի՝ կարճաժամկետ ուսուցման դասընթացներ նախատեսող 1-ին և 3-րդ բաղադրիչների չիրականացման հիմնական պատճառն այն է, որ որոշման հավելվածի 8-րդ կետի համաձայն՝ ուսուցման դասընթացները պետք է կազմակերպվեն ՀՀ կառավարության 2015 թվականի սեպտեմբերի 10-ի «Լրացուցիչ կրթական ծրագրերի կազմակերպման և իրականացման կարգը, ինչպես նաև ոչ ֆորմալ և ինֆորմալ ուսուցման արդյունքների գնահատման և ճանաչման կարգը սահմանելու մասին» N 1062-Ն որոշմամբ հաստատված կարգին համապատասխան, սակայն ծրագիրն իրականացնելու համար դիմող գործատուները չեն բավարարում նշված կարգի պահանջներին՝ գրանցված չեն ՀՀ կրթության, գիտության, մշակույթի և սպորտի  նախարարության  ուսուցումների ազգային ռեեստրում: Միասնական սոցիալական ծառայության տարածքային կենտրոններից ստացված տեղեկությունների համաձայն՝ տարածքներում գործող որոշ գործատուներ և ուսումնական հաստատություններ դիմել են Կրթության, գիտության, մշակույթի և սպորտի նախարարություն մոդուլային ծրագրերի երաշխավորում ստանալու համար, սակայն դեռևս որևէ արդյունք չկա, քանի որ նշված գործընթացը բավականին ժամանակատար է: Մասնավորապես, մոդուլային ծրագրերի երաշխավորում ստանալու համար դիմել է 17 կազմակերպություն (առաջին կազմակերպությունը դիմել է սույն թվականի մարտի 10-ին), սակայն դեռևս որևէ կազմակերպություն չի ստացել։ 
Հարկ է նշել նաև, որ ներկայում բավականին արդյունավետ իրականացվում է զբաղվածության ապահովման մեկ այլ պետական ծրագիր Ադրբեջանի կողմից 2016 և 2020, 2022 թվականներին սանձազերծված ռազմական գործողություններին մասնակցած, ինչպես նաև 2020 թվականից հետո ժամկետային պարտադիր զինվորական ծառայությունից զորացրված գործազուրկ անձանց զբաղվածության ապահովման համար (հաստատվել է ՀՀ կառավարության  2022 թվականի հուլիսի 21-ի N 1179-Լ որոշմամբ), որը ևս նախատեսում է մասնագիտական ուսուցման  և աշխատանքի տեղավորման բաղադրիչ, սակայն ծրագրի իրականացման համար ՀՀ կրթության, գիտության, մշակույթի և սպորտի  նախարարության  ուսուցումների ազգային ռեեստրում գրանցված լինելու պարտադիր պահանջ նախատեսված չէ։ 2024 թ․-ին նշված ծրագրում ընդգրկվել է 143 շահառու, որից 69-ը՝ մասնագիտական ուսուցման բաղադրիչում:  
Ելնելով վերը նշվածից, ինչպես նաև հաշվի առնելով այն հանգամանքը, որ ծրագրի շահառուները Լեռնային Ղարաբաղից բռնի տեղահանված գործազուրկ անձինք են, որոնք ՀՀ աշխատաշուկա մուտք գործելու համար հիմնականում ունեն վերապատրաստման և որակավորման բարձրացման կարիք՝ նախագծով առաջարկվում է լրացում կատարել որոշման հավելվածի 8-րդ կետում, որով նախատեսվում է, որ նշված կետով սահմանված դրույթի կիրառությունը կսկսվի 2025 թվականի հուլիսի 1-ից։ Նշված կարգավորումը հնարավորություն կտա մինչև ՀՀ կառավարության 2015 թվականի սեպտեմբերի 10-ի N 1062-Ն որոշմամբ սահմանված ընթացակարգերի լիարժեք գործարկումը (2025 թվականի հուլիսի 1-ը) ծրագիրն իրականացնելու ռազմական գործողություններին մասնակցած, ինչպես նաև ժամկետային պարտադիր զինվորական ծառայությունից զորացրված գործազուրկ անձանց համար իրականացվող կարճաժամկետ ուսուցման դասընթացների կազմակերպման սկզբունքով։

1. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ աշխատանքի և սոցիալական հարցերի նախարարության կողմից:

4. Ակնկալվող արդյունքը
Նախագծով առաջարկվում է ապահովել 2023 թվականին Լեռնային Ղարաբաղից բռնի տեղահանված անձանց զբաղվածությունը նաև կարճաժամկետ ուսուցման դասընթացների կազմակերպման միջոցով։ 

5. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները 
Նախագծի ընդունման կապակցությամբ լրացուցիչ ֆինանսական միջոցների անհրաժեշտություն չի առաջանում, և պետական բյուջեում ծախսերի ավելացում չի նախատեսվում:
6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Նախագիծը ռազմավարական փաստաթղթերի հետ կապ չունի։ 

